
Hans san P.K.W. (unbekannter Verfasser) 

1. Hans san latje P.K.W. 
låpt nuch gauer as da kee. 
Tööf, tööf, tüftüftüf, tööf, tööf, tööf. 

2. Treelt’r jarst e dik haandil, 
snuit’r lüüs as wus’r wil. Tööf ... 

3. Leest saneene wus wat lüüs. 
Hans kjard rin önjt påpnehüs. Tööf ... 

4. Leene wörd riinåål ferknüt, 
dan e kafe ging ouert dök. Tööf ... 

5. Än jü stååkels påpnemam 
heet niinj hood mör, dåt as slam, Tööf ... 

6. Hans san latje P.K.W. 
låpt nuch gauer as da kee. Tööf ... 

